
"...Анчах вӑйлӑ этем те
хӑй тӗнчине пӑхӑнать".

К .И В А Н О В .

 ̂ УТМӐЛМӖШ ҫулсенче вӑйлӑ 
кӑмӑлпа сасӑ панӑ чӑваш писате- 
лӗсем хыҫҫӑн /Юрий Скворцов, 
Ваҫлей Игнатъев, Николай Марты- 
нов, Нелли Петровская, Петӗр 
Львов/ тепӗр ӳсӗм ҫӗкленсе кӗчӗ 
чӑваш литературине. Анатолий 
Тимофеев-Ыхра, Людмила Сачко- 
ва, Василий Кервен, Геннадий 
Атрашкин тата ытти нумай калавҫӑ 
хайлавӗсене ӑшӑ кӑмӑлпа йы- 
шӑнчӗҫ чӑваш вулаканӗсем. Пулта- 
руллӑ ҫак йышра Василий Эктел 
калавӗсемпе повеҫӗсем хӑй евӗрлӗ 
пултарулӑхпа илӗртеҫҫӗ. 
Ҫирӗммӗш ӗмӗрӗн юлашки ҫулӗ- 
сенче сасӑ панӑ ҫамрӑк калавҫӑ- 
семшӗн идеологин тимӗр читлӗхӗ 
те арканса выртакан тимӗр-тӑмӑр 
купи анчах мар-и? Тимӗр читлӗх 
е анархилле ирӗклӗх. Мӗншӗн ка- 
латвп-ха ҫакна? Сӑмахран, пулта- 
руллӑ Василий Алентей хӑш-пӗр 
чухне «аслӑ парти» йышӑнӑвӗсене 
ҫав тери тӗпе хуратчӗ пулмалла. 
Унӑн хӑш-пӗр повеҫӗсен ге- 
ройӗсем -  ҫамрӑксем -  
парти кӑтартӑвӗпе ҫеҫ юрат- 
ма пултарнӑн туйӑнатчӗҫ. 
Кунашкал «чирпе» ытти пи- 
сательсем те хӑйсен пулта- 
рулӑхӗн вӑйне ҫухататчӗҫ.

Анчах темле тимӗр кӑ- 
мӑллӑ хуҫа патакӗ те икӗ 
вӗҫлӗ. Моральпе этикӑна 
хӗсӗрлесе вӗрентекен 
тӳрккес кӑмӑллӑ ушкӑн /иде- 
ологи тарҫисем -  нумай- 
ӑшӗ! -  анлӑ тавра курӑмлӑ 
пулман/ тӗрлӗ пӗлӳпе ӑс 
илекен яш-кӗрӗме ҫырлах- 
тарайман. Улах вӑйӑсем, 
юрату айкашӑвӗсем парти 
кӑтартӑвӗсӗрех пулса иртнӗ ӗнтӗ. 
Урӑхла каласан, хирӗҫ тӑрупа 
пӑхӑнманлӑх чи малтан яш-кӗрӗмре 
вӑй илет. Ҫамрӑк вӑйсемпе кивӗ 
вӑйсен хирӗҫ тӑруллӑ процесне 
Василий Эктел хӑйӗн «Шавкӑн» 
романӗнче лайӑх сӑнарласа па- 
рать. Ку ҫеҫ те мар. Хӑйӗн ӑс- 
кӑмӑлӗпе никама та пуҫ ҫапмасӑр 
тата мӗскӗнленмесӗр пурӑнакан 
автор паянхи арканса тата юхӑнса 
кайнӑ пурнӑҫа пула тӗрлӗ тип- 
шар куракан яш-кӗрӗме те 
витӗмлӗн сӑнарласа кӑтартать. Кун 
пирки Василий Эктел ҫапла ка- 
лать: «Пурнӑҫ вӑл -  кашниех хӑй 
вырӑнне унта тупма пӗлни. Анчах 
эпӗ пурнӑҫа халӗ нумайӑшӗ вула- 
кан, йӑпанакан, вӗренекен ют 
«кармӑсем» пек ӑнланмастӑп. Эпӗ 
мӗн пуррипе лӑпланса ларакан 
йышши мар. Пурнӑҫ мӗнле, ӑна 
ҫапла йышӑн текен вӗрентӳ вӑл 
нимӗнле ҫӗнӗлӗх те мар -  пӗтӗм 
христианство ҫавӑн ҫинче тьпӑнса 
тӑратъ. Санран мӑшкӑлланӑ пулсан 
ҫавӑнпа килӗшмелле-и? Пӗрисем 
иртӗхсе, пирӗн пуҫсем ҫинче асар- 
писер ташлаҫҫӗ пулсан ҫавна та 
чӑтмалла-и? Ҫук! Пин хут «ҫук!» 
Эпӗ апла пурӑнма ҫуралман. Ма-

гер геройӗн ҫирӗп мускулӗсем те 
вылянса илнӗ пек туйӑнать. Кун- 
шӑнӑна ырламалла ҫеҫ. Ара, 
мӗскӗнленни кама пӑшӑрхантаратъ 
хальхи вӑхӑтра? Тӗрлӗ уксах-чӑ- 
лах, тӗрлӗ сурана пула аран-аран 
шуса ҫӳрекен ӗҫ инваличӗ е сыв- 
лӑхне ӗмӗр тӑршшӗпе пир-авӑр 
станокӗ умӗнче тӑрса ҫухатнӑ пен- 
сионер шӑпи паянхи эротика 
илемне тӗс параять-и? Ҫук! Ниеп- 
ле те тӗс параймасть вӑл.

Ан тив, пӗр-пӗр путевка илес 
тесе социаллӑ пулӑшу ыйтса чуп- 
калатӑрах, эппин, ҫав ӑнман шӑ- 
паллӑ пенсионер кабинетран ка- 
бинета -  кӑпӑхах пулӗ. Ҫамрӑклӑх 
илемӗ -  акӑ мӗн кирлӗ хальхи 
вӑхӑтра! «Кут хыҫҫӑн кайса кутӑн 
кайса ларнӑ», -  тет чӑваш халӑхӗ. 
Ку вӑл Василий Эктеле тӗртсе 
калани мар -  ҫынлӑх илемне 
ҫухатнӑ ҫыравҫӑсене пырса тивет 
ку сӑмах. Ҫав ҫыравҫӑсем пӑта 
ҫапма та пӗлмеҫҫӗ, арӑмӗсем 
вара ҫум курӑк ҫумлама та манса 
кайнӑ. Чӑваш ҫыравҫисемпе ка- 
лаҫнӑ чухне ҫакнашкал йӗплӗ чӑн- 
лӑхӑн шӑрпӑклӑ сӑмахне хыпса 
яма лекет. Василий Эктел вара 
пахча ҫимӗҫ туса илме те, ҫурт- 
йӗр лартма та пултарать. Платник 
те, пахчаҫӑ та, ӳнерҫӗ те, сӑвӑ-

масть вӑл.
Геннадк й, чӑваш ҫынни, ӗҫкӗпе 

тата ясарлӑх илӗртӗвӗпе пуҫне 
ҫухатнӑскер, Лилие пула ҫак шӑр- 
шлӑ шурлӑхран хӑтӑлса тухма вӑй 
тупать. Василий Эктел ҫырнӑ 
«Лили» повеҫ пӗр ҫын астӑвӑмӗн- 
чи ӳкерчӗксенчен йӗркеленнӗ. 
Кпассиксен юратнӑ виҫи теме пу- 
лать ӑна. Повеҫӗн тӗп геройӗ е 
унӑн ӳкерчӗкӗсене кӑтартса пара- 
канни -  Гена инженер. «Наукӑпа 
тӗпчев институтӗнче ӗҫ-пуҫӑм йӑл- 
тах пуҫхӗрлӗ сирпӗнчӗ: диссерта- 
цие «касрӗҫ» -  хӳтӗлеймерӗм, пай 
пуҫлӑхне юраймарӑм», -  тесе ӑн- 
лантарать вӑл хӑйӗн ӑнман карье- 
ри ҫинчен. Виссари художник, 
Гена юлташӗ, аптрасах каймасть 
вара. «Пӗр выставкӑра та йышӑн- 
ман картинисене Германире туя- 
наҫҫӗ иккен. Доллар, стерлинг, 
марка е крон -  унӑн ӗҫӗсен 
сулӑмлӑ бюджечӗ. Мастерскойӗн- 
че икӗ хусах ӗҫке ернӗ хӗрарӑм- 
семпе явӑҫса кайни те ҫав тери 
ӗненӳллӗ. Кунашкал япала паянхи 
кун та улшӑнман. Гена инженер 
нумай вуланӑ, шухӑшлама пӗлекен 
чӑваш интеллигенчӗ иккен. Анчах 
икӗ юхха хӗрарӑм -  Зинӑпа Клава 
-  унӑн ҫыханусӑр пурнӑҫне савӑ- 
нӑҫ пекки параҫҫӗ. Савӑнӑҫӗ вара

калав ӑсти те пурӑнать унра! Апла 
пулсан поэзи прозӑна куҫать, 
лроза вара -  ҫуткам сӑн-питлӗ, 
ҫырла пек тугаллӑ хӗре ҫаврӑнатъ. 
Чӑваш литературинче пӗрремӗш 
хут эротика вылявӗпе хавхаланса 
ҫырнӑ Василий Эктел хайлавӗсен- 
че сисӗм-туйӑм илемӗ ӑс-пуҫа 
ҫавӑрма пултарни виҫеллӗ те 
йӗркеллӗ.

«Лили» кӗкекинче ҫамрӑк хӗр 
илемне ҫапла ӳкерсе парать: «Вун 
пиллӗкри хӗрачан тулса ҫитнӗ 
кӑкӑрӗсем шурӑ саппун ҫаккисене 
туртса татас пек кӑнтарса тӑраҫҫӗ, 
хӳхӗм хура ҫӳҫӗ хул пуҫҫийӗ 
тӑрӑх сапаланса юхать, пысӑк 
хура куҫӗ пӗр вӑтанса, пӗр 
шиксӗр ялкӑшса ҫиҫет, хӗм тӑкать 
-  ҫавӑн чухне ҫеҫ хӑрпӑкӗсем ман 
еннелле вилесле амантакан наркӑ- 
мӑшлӑ ҫӗмӗренсем пек вирхӗ- 
неҫҫӗ». Ку йӗркесем, паллах, чӑн 
чӑвашла шухӑш-туйӑмпа ҫуралнӑ. 
Эротика та виҫеллӗ, сисӗм-туйӑм- 
лӑ. Хапсӑнуллӑ шухӑш пӗрре те 
тулхӑрса каймасть. Василий Эктел 
ӳнер ҫынни пулнӑ май тата сӑрӑҫӑ 
пултарулӑхӗпе тӗрлӗ ҫӗрте ӗҫле- 
нине пула тӑван чӗлхепе куҫа 
курӑнакан сӑнарсем тума пӗлет. 
Архитектор пулнӑскер -  Эктел -

мелле, хамӑн юратушӑн, телейшӗн 
кӗрешмелле. Чӑвашӑн ӑнлавӗ, пур- 
нӑҫ йӗрки йӑпанура, лӑпланура 
мар»

Акӑ мӗнле хальхи чӑн чӑваш 
ҫыравҫин позицийӗ. Хальхи вӑ- 
хӑтра чӑваш кӗнекисен издатель- 
ствине спонсор тупмасӑр пырса 
та ҫапӑнаймастӑн. Ҫакна асра 
тыгса Василий Эктел ҫапла хурав- 
лать «Хыпар» хаҫатра /"Хыпар", 
1996, авӑн уйӑхӗн 5-мӗш кунӗ/: 
«Халӗ эпӗ ҫакна питӗ лайӑх ӑнлан- 
са илтӗм: наци культуришӗн чи 
ют, хӑрушла этемсем -  коммерци 
структуринче е укҫа-тенкӗпе 
ҫыхӑннӑ вырӑнта ӗҫлекенсем, вӗсен 
ултавлӑ, ҫӑткӑнла стилӗ, меслечӗ- 
сем паллӑ ӗнтӗ -  халӑха ҫаратса 
пуясси. Чӑвашла эквивалент ту- 
паймарӑм, ахӑртнех, ӗпӗк ун йыш- 
шисем пулман...» Ку шухӑша эпӗ 
«Хыпар» хаҫатра /1994, авӑн, 14/ 
пичетленнӗ «Тулӑх йӑран» статъяра 
ҫапла ӑнлантарса панӑччӗ: «Шел, 
реализм ҫулӗ ҫине пысӑк хӗнпе 
утса тухнӑ прозаик сарӑмсӑр ви- 
лӗмпе куҫне хупрӗ. Талантлӑ пи- 
сатель ҫулне пӳлекенсене аса илсе 
ҫапла каланӑччӗ: «Хапь вара унаш- 
кал ҫынсем ҫук-им?» Вара ҫапла 
пӗтӗмлетсе тӑрӑхланӑччӗ: «Хальхи 
вӑхӑтра вӗсем пушхирти скорпи- 
онсенчен те нумайрах. Сӑмах май 
каласан, укҫа енчӗкӗшӗн тӑван 
амӑшне те сутма хатӗр ҫынсен 
йышӗ хальхи вӑхӑтра Чингис-хан 
ҫарӗнчен те иртсе кайрӗ пулас...» 
Паллӑ ӗнтӗ, кирек мӗнле ҫыравҫӑн 
та -  турӑ пилӗ пулсан -  хӑйӗн 
тавра курӑмӗ, ӗҫченлӗхӗ пулмал- 
ла. «Когда я вижу вокруг себя, 
как люди, не зная, куда девать 
свое свободное время, изыскива- 
ют самые жалкие занятия и раз- 
влечения, я разыскиваю книгу и 
говорю внутренне: этого одного 
довольно на целую жизнь», -  тенӗ 
Ф.Достоевский. Василий Эктел1 
хӑйӗн ӑс-хакӑл ӳсӗмне Хӗвел тухӑҫ 
классикӗсене е авалхи этемлӗхрен 
юлнӑ ӳнер илемне тӗпчеме пӗрре  ̂
те манмасть.

Яковлев ячӗллӗ чӑваш педин- 
ститутӗнче вӑл графикӑпа эреш- 
тереш факультетне пӗтернӗ. Сӑрӑ- 
сен асамлӑхне тупма вӗреннӗ. 
Эктел художникпе Эктел поэт ҫут 
ҫанталӑкпа самана сӑнне ҫивӗч 
куҫпа кураҫҫӗ. 1972-1974 ҫулсен- 
че, Василий Эктел Наманганри 
шкулта /интернатра/ вӗрентет. Уз- 
бекла лайӑх пӗлекен чӑваш ҫыра- 
вҫи кунти политехникумра дирек- 
тор ҫумӗ пулса та ӗҫлет. Совет 
ҫарӗнче службӑра тӑнӑ май ҫар 
пурнӑҫне сӑнласа паракан сӑвӑ 
ярӑмӗсене те кӗвӗлет вӑл. Вӗсем 
хаҫат-журналта тӑтӑшах ҫапӑннӑ. 
Йӳрӗк ҫыравҫӑ 1975-79 ҫулсенче 
Елчӗк архитекторӗ те пулнӑ. «Пӑла 
ҫутисем» ятлӑ литература пӗрлеш- 
ӗвне ертсе пырать вӑл хӑйӗн 
тӑван Елчёкӗнче. Литература ин- 
ститутне пӗтерсен Шупашкар те- 
левиденийӗнче репортер ӗҫне 
кӳлӗнет, тӑтӑшах тӗрлӗ районсен- 
че пулать, халӑх пурнӑҫне тӗпчет. 
Чӑваш историйӗ канӑҫсӑр автора 
пӗрмай шутлаттарать.

Хӑйӗн нацине хисеплекен Эк- 
тел калаҫӑвӗнче тепӗр чухне Аме- 
рика кинофильмӗнчи Шварценег-

вырнаҫуллӑ та тӗрӗс-тӗкел ӳкерсе 
парать. Ытлашши сӑмах купи ӑшне 
путмасӑр, ӗнентерӳллӗн те сӑнар- 
лӑн ӳкерсе парать вӑл хӑй калас 
шухӑшне. Ахальтен мар вӑл «Ялав» 
журналӑн илемне вулакансене кӑ- 
тартасшӑн тӑрӑшса илемлӗх ре- 
дакторӗ пулса ӗҫленӗ, ырми-кан- 
ми вӑй хунӑ, -  ларма-тӑма та 
пӗлмен. Каярахпа «Пике» журна- 
лӑн сӑн-сӑпатне хитре хӗрарӑмлӑх 
парас тесе гуашь, акварель сӑр- 
рисен вӑрттӑнлӑхне тӗпченӗ. Ӳсӗм 
хыҫҫӑн ӳсӗм тума тӳсӗм кирлӗ. 
«Пике» журналта ӗҫлеме пӑрахсан 
Василий Эктел вӑй-халӗ пултару- 
лӑх ӗҫӗнче татах та аталанса 
каять. Ача-пӑча валли 20 яхӑн 
калав шӑрҫалать, Ватти-вӗтти те 
тӗлӗнсе вулать вӗсене. «Жизнь 
борьба и вечное усилие стать 
собой», -  тет Испани философӗ 
Хосе Ортега-и-Гассет. Василий 
Эктелӗн ӗҫ-хӗлӗпе пурнӑҫне тӗпче- 
се пӗлнӗ май ҫак сӑмахсене аса 
илмесӗр май ҫук. Писатель чӑваш 
литературипе искусствин куллен 
кунхи ӳсӗмӗпе ҫитменлӗхне курса 
тӑрать, тӗпчевлӗ сӑнавӗсемпе ха- 
ҫат-журналта пичетлесе паллашта- 
рать, Урӑхла каласан, Эктел поэт, 
Эктел прозаик, Эктел драматург, 
Эктел художник, Эктел публицист 
анлӑ пурнӑҫӑн ылмашуллӑ сӑн- 
питне тӗрлӗ енлӗ пултарулӑхпа 
сӑнласа пама ӑнтӑлать. Тен, пурте 
ӑнӑҫлӑ мар пулӗ те, анчах пӗр 
вырӑнта тӑпӑртатса тӑни е ниш- 
ленсе выртни уншӑн ют япапа. «Не 
зная, что представляет собой 
совершенная женская красота 
мужчина постоянно ищет ее с 
юных лет до глубокой старости. 
0, если бы мы знапи заранее, что 
она собою являет! Так вот, если 
бы мы знали это заранее, то 
жизнь утратила бы одну из луч- 
ших своих пружин и большую 
долю своего драматизма», -  тет 
малтан асӑнса илнӗ Испани фило- 
софӗ. Ҫавӑнпа Василий Эктел 
калавӗсенчи хӗрсемпе хӗрарӑмсен 
уҫӑмлӑхпа улшӑнуллӑ сӑнарӗпе 
вулакана шухӑшлама, тупӑшса ка- 
лаҫма чӗнеҫҫӗ пек туйӑнать. «Уҫӑм- 
лӑхпа улшӑнуллӑ» тенине ӑнлан- 
тарса пама кирлӗ-ши? Кашни ка- 
лаҫура, хутшӑнура тата тӗрлӗ 
ҫынпа хӑйне тивӗҫлӗ сӑн тупма 
май килтернине пӗлтерет вӑл. 
Василий Эктел «Лили» повеҫӗнче 
пӗр ҫемьере пулса иртнӗ тамаша 
ҫинчен каласа парать. Лили чече- 
ке пурте пӗлет ӗнтӗ. «Тап-тасан 
курӑнатчӗҫ тин ҫурӑлнӑ чечек 
ҫеҫкисем, халӗ асӑрхатӑн та, вӗсем 
ҫинче мӗн кӑна ҫук-ши? Асӑрхан- 
са, сӗртӗни-сӗртӗнми вӗҫекен 
вӗлле хурчӗсем те, ҫӑмламас урал- 
лӑ, хулӑн саслӑ тӗкӗлтурасем те, 
вӗтӗ-вӗтӗ кӑпшанкӑсем те, тутлӑ 
сӗткеншӗн антӑхса вӗҫсе ларнӑ 
шӑнасем те... Анчах вӗсем вӗҫсе- 
шуса каяҫҫӗ те пӗр палӑрӑм 
юлать: лили чечекӗ хӑмӑр пӑнчӑ- 
семпе чӑпарланнӑ иккен». Ашшӗ 
Лили ятлӑ хӗрне мӑшкӑлланӑ -  
акӑ ӑҫта повеҫри трагедиллӗ пу- 
лӑм. Лили хӑйӗн тискер шӑпине 
пула сӑнсӑр тӗнче ытамӗнче пӑ- 
чӑхса ҫӳрет. Ясар пурнӑҫ унӑн 
пуласлӑхне пӗтерсе хурать, анчах 
ҫынлӑх туйӑмне пурпӗрех ҫухат-

эрех-сӑра минревӗпе айкашнинче 
ҫеҫ иккен. Ҫакнашкал шурлӑхра 
ӑнӑҫсӑр интеллигент куҫне илемлӗ 
лили чечекӗ курӑнса каять. Урӑх- 
ла каласан, Зинӑн илемлӗ хӗрачи
-  Лили. Гена шухӑш-туйӑмӗ ҫӗне- 
лет, пурнӑҫ илемне туйма пуҫлать 
вӑл. Лили вара Генӑран икӗ хут 
кӗҫӗн. Гена унран именет, хӑех 
ҫулӑмланса кайнӑ туйӑмне те 
пӗрмаях пытарма тӑрӑшать вӑл 
ҫак тӗлӗнмелле чипер хӗрачаран. 
Лили питех вӑтанчӑк хӗрача та 
мар иккен. Чухӑн пурнӑҫпа пурӑ- 
накан аслӑ класра вӗренекен шкул 
ачи хӑйне мӗскӗнле тытмасть: 
«Дядя Гена, -  ҫисе яман батонӗпе 
кӗленчине хучӗ те Лили, пӗр хушӑ 
чӗнмесӗр ларчӗ. Унтан сасартӑк: -  
«Вы для меня стары, -  тесе 
вырӑсла татса хучӗ». Ҫак нумай 
пӗлтерӗшлӗ сӑмах ҫаврӑмӗ Генӑна
-  юрату хӑвачӗпе ӳсӗрскерне -  
пачах урӑлтарса ярать. Василий 
Эктел психологиллӗ вылявсем тума 
пултарнине лайӑх асӑрхаса илме 
пулать кунта. Автор хӑй повеҫӗн- 
чи ҫынсен шӑписене кӑтартса панӑ 
май час-часах паянхи саманана 
философ куҫёпе те сӑнласа па- 
рать: «Ахӑрсамана иртсе пырать- 
и, ҫук-и -  ҫав кӑруҫҫель вирхӗн- 
ӗвӗнче, пӑлтӑртатӑвӗнче нимӗн те 
чухлаймастпӑр, йӑлтах аташтарса, 
пӑтратса пӗтерчӗҫ те, паянхи куна 
мӗнле чӗнмеллине те пӗлместпӗр. 
Теме кирлӗ тата ят пани». Гена 
инженер та, Виссари художник те 
пурнӑҫ пулӑмӗсем ҫине тӳсӗмлӗн 
пӑхаҫҫӗ. Вӗсем суя патриотсем те 
мар, чап-мухтав тарҫисем те мар. 
Пурнӑҫ чӑпӑркки ҫавӑрса ҫапсан 
та хӳглӗхе тарса пьгганмаҫҫӗ вӗсем
-  ҫӗнӗ уҫӑлӑх шырама тытӑнаҫҫӗ. 
Ёҫмеҫҫӗ, ӳркенмеҫҫӗ. Ҫав хушӑ- 
рах ҫут ҫанталӑк панӑ илемпе 
савӑнма та пӗлеҫҫӗ ҫак хусахсем: 
пӗри тӗнче сӑн-сӑпатне хӑйӗн кар- 
тинисенче ӳкерсе кӑтартать, тепри 
ӑнӑҫсӑр ҫемьере ҫитӗнекен Лили 
ятлӑ херачан ытарайми илемӗпе 
савӑнать. Сумсӑр ҫынсен сивӗ те 
шелсӗр кӑмӑлӗпе тӑм тивнӗ Лили
-  повеҫри персонажсене ҫыхӑнта- 
ракан тӗп сӑнар -  хӑйӗн ҫеҫкисе- 
не малашлӑхри кунра сарать-и, 
сараймасть-и е хӑйӗн малашлӑхне 
тупаять-и -  кун ҫинчен автор 
вулакана «чӑмласа» памасть. Кӑ- 
мӑлпӑ тата сӑнарлӑ чӗлхепе ҫыра- 
кан автор хӑйӗн вулаканне шухӑш- 
латтармалли вӑхӑт пани те хӑйне 
кура ӑсталӑх теме пулать.

Хальхи усламҫӑсен йӗркесӗрл- 
ӗхӗпе ҫынсӑрлӑхӗ ҫинчен Василий 
Эктел хӑюллӑн каланисем те аса 
килеҫҫӗ: «Илемлӗ произведени 
пӗччен вуламалли япала. Пӗрре- 
хинче, ҫапла, дачӑра каннӑ чухне 
радио ятӑм та, ак хайхи, радио- 
передачӑра асар-писер хутшӑну 
пуҫланчӗ. Ахлатни те, йынӑшни те 
илтӗнет. Кӳршӗсем ку киревсӗр 
пулӑм ман патӑмра пулса иртет 
тесе шутласран часрах чарса лар- 
трӑм. Вӑт ҫапла. Пӗтӗм ҫӗршывӗ- 
пе радиоспектакль, ҫук радио- 
секс янратаҫҫӗ кӑна. Ку ӗнтӗ 
ытлашшипех йӗрӗнмелле тис- 
керлӗх. Каларӑм ӗнтӗ -  пур ҫӗрте 
те виҫелӗх, шайлашу кирлӗ».

Раҫҫей пурнӑҫӗнчи сӑнсӑрлӑха 
ҫамрӑк Макҫӑм Горький те хӑйӗн 
ҫул ҫӳревӗсенче ҫырнӑ калавӗсен- 
че лайӑх кӑтартса панӑ. Социалпӑ 
танмарлӑхпа ҫыхӑннӑ киревсӗрлӗх 
час-часах этем кӑмӑлне пӑсать. 
Мӑшкӑлтӑк шывӗ пек пурнӑҫра 
ҫуралнӑ телейсӗр юрату епле сӑн- 
сӑрланса пӗтни ҫинчен Иван Бунин 
та пайтах ҫырнӑ. «Маншӑн чун 
тӗпӗнче амапанакан шухӑш-туйӑм, 
унӑн пуянлӑхӗ паха. Вӑл пӗрремӗш 
юрату пек, пӗчӗк ача чуптӑвӗ пек 
таса та чечен. Произведени ҫырнӑ 
чухне вара чылай чухне унта 
пурнӑҫ тасамарлӑхӗ, ҫӳп-ҫапӗ 
кӗрсе каять», -  тесе ӑнлантарать 
ҫыру сӗтелӗ умне лариччен ата- 
ланнӑ шухӑш процесӗ пирки Ва- 
силий Эктел. Кирек мӗнле ҫыра- 
вҫӑ та -  турӑ пани пулсан -  илем 
пӗтнишӗн кулянать, чечек шӑт- 
нишӗн те савӑнатъ темелле. Юрату 
илемне тата хӑватне паракан Эрос 
турӑ чӑн-чӑн писателе яланах хав- 
хапантарса тӑрать. Ӑна хавхалан- 
тараканни -  ҫут ҫанталӑк. «Тырра 
вырса пӑрахсан, пуҫтарса кӗртсен, 
пин-пин чечек юлать хӑмӑл хуш- 
шинче, вара кӗтӳ кӑлараҫҫӗ те 
пушаннӑ хире, ула-чӑла ӗнесен 
шӗвӗр пуҫлӑ пушмакӗсем шел- 
левсӗр таптаҫҫӗ ҫавсене». Ҫук, 
айван выльӑха ҫилленсе тӑрӑхла- 
масть автор хӑйӗн лирикӑллӑ ҫав-

рӑмӗнче. Айван ӗнесем унӑн пей 
зажӗнче пушмак тӑхӑннӑ инке- 
сем пекех туйӑнаҫҫӗ. Тӑван ҫӗр 
пурнӑҫне юратни сисӗнет ку 
йӗркесене вуласан. Ҫынпа чӗр 
чун аслӑ ҫут ҫанталӑк сывлӑшӗпе 
рехетленсе килӗшӳллӗ сӑн па- 
малла пек ӗнтӗ. Ҫын вара -  
Номо 5ар1еИз -  паянхи ҫӗр 
чӑмӑрӗнче хӑйшӗн хӑй кӑткӑс 
проблемӑсем кӑларса тӑратса 
хӑйшӗн хӑй ҫӑлӑнӑҫ шырать. 
Ҫак ӑнланӑва Василий Эктел 
лайӑх туять. Тӗрӗсмарлӑх, ултав, 
ҫӑткӑнлӑх темле хитре декораци 
карӑнтарса лартсан та хӑйӗн 
килпетсӗр сӑнне кӑтартать. Чӑ- 
ваш вулаканӗсен кӑмӑлне ҫавӑр- 
нӑ «Шавкӑн» роман Василий 
Эктелӗн пӗрремӗш хулӑн произ- 
веденийӗ. Ӑна Чӑваш кӗнеке 
издательстви 1994 ҫулта пичет- 
ленӗ. Ӑна писателӗн пысӑк ӳсӗмӗ 
теме те пулать. Романри ӗҫсем 
ҫӗнетӳ тапхӑрӗнче пулса иртеҫҫӗ. 
Емӗр тӑршшӗпех пысӑк пуҫлӑх- 
сем пулма вӗреннӗ ҫынсем хӑй- 
сен ӗҫсӗрлӗхне, ултавне тата 
чунсӑрлӑхне саккунла япала пек 
шутласа пурӑннӑ. «Аслӑ парти» 
хӳттипе ырӑ курса пурӑнма 
вӗреннӗ каста хӑй вырӑнне ҫуха- 
тасшӑн пулман. Вӑхӑт вара хӑйӗн 

сӑмахне сулмаклӑн каланӑ. 
Василий Эктел чылай вӑхӑт 
хӑйӗн тӑван районӗн центрӗ- 
нче -  Елчӗкре -  архитектор 
ӗҫӗпе вӑй хурса пурӑннӑ. 
Романри геройсем те автор- 
па пӗрле ӗҫленӗ ҫынсемех 
пулнӑ. Ҫак ҫынсем хӑйсен 
ултавлӑ шухӑш-кӑмӑлӗпе ҫам- 
рӑк писателе чылайччен та- 
рӑхтарса пурӑннӑ. Каярахпа 
вӗсем «Шавкӑн» персонажӗ- 
сем пулса юлнӑ. Роман пи- 
четленсе тухсан чылайӑшӗ 
хӑйсене палласа илнӗ. Писа- 
тель хваттерне хӑратса шӑн- 
кӑравлани те пулкаланӑ.
Иккӗшӗ ЧР Аслӑ Канашӗн 

депутачӗсем пулнӑ май тата пи- 
сателе суда парассипе хӑратнӑ. 
Писатель хӑй сӑнарласа паракан 
типсене яланах чӑн-чӑн пурнӑҫ- 
ран илет. Анчах ятне те, хуша- 
матне те улӑштарать вӑл. «Шав- 
кӑн» романти пархатарсӑр сӑ- 
нарсен тӗп геройӗсен чӑн-чӑн 
хушамачӗсем пачах та пулман 
асӑннӑ романра. Автор вара 
ирӗксӗрех ҫапла хуравланӑ: 
«Ӑпла пулсан хӑвӑр айӑпӑра 
йышӑнма та килӗшетӗр пуль? 
Тен, романра кӑтартса панӑ 
путсӗр ӗҫсемшӗн хӑвӑра суда 
чӗнмелле пулӗ?«

Ӗҫ пуканӗ ҫумне ӗмёрлӗхех 
ҫыпӑҫса ларнӑ пек туйнӑ парти 
чиновникӗсем те курӑнман ҫил- 
тӑвӑп ҫӗкленсе килнине тавҫӑрса 
илеймен.

Василий Эктел пултарулӑхӗ 
нумай енлӗ тата тухӑҫлӑ. Ун 
пирки аслӑ пӗлӳ илнӗ ҫынсем 
сахал ҫырман. Юлашки ҫулсенче 
патшалӑх пулӑшӑвӗсӗрех кӑпар- 
ма вӑй ҫитернӗ вӑп хӑйӗн кала- 
вӗсемпе повеҫӗсене. Авторӑн 
лара-тӑма пӗлменлӗхӗ пулӑшать, 
ахӑртнех, ҫак йывӑр саманара 
ҫакнашкал ӗҫе тума. Василий 
Эктел пултарулӑхӗ, тем тесен те, 
хӑйевӗрлӗхӗпе тата кӑмӑл ӑш- 
шипе уйрӑлса тӑрать. Унӑн про- 
изведенийӗсене вуласан тахҫан 
ҫывӑх паллашса хуйха-суйха 
пайлама хатӗр ҫынпа калаҫнӑ 
пекех туйма пулать. Чӑвашлӑх 
тата уҫӑ чун-хавалӗ сисӗнет Ва- 
силий Эктел хайлавӗсенче. 1995 
ҫулта пичетленсе тухнӑ «Лили» 
кӗнеке хыҫҫӑн автор пӗлтӗр. 
/1999/ «Сӑвӑр ҫырми» ятлӑ кӗне- 
ке те пичетлесе кӑларма пул- 
тарчӗ. Хӑй шучӗпе, хӑй тӑрӑш- 
нипе кӑларнӑ вӑл асӑннӑ кӗнеки- 
не. Калавсем, повесть, икӗ эссе 
тата «Усӗр карап» ятлӑ трагеди 
Василий Эктелӗн ҫӗнӗ ӳсӗмӗ 
ҫинчен евитлеҫҫӗ.

Ҫӗнӗ кӗнекери «Юрату повеҫ- 
ӗсем» ятлӑ хайлав уйрӑмах кӑ- 
сӑкпӑ. Автор ҫак повеҫре клас- 
сиксен виҫ кӗтеслӗхӗнчен пӑрӑн- 
са кайса хӑйне майлӑ сюжет 
йӗркелет. Повеҫӗн тӗп геройӗ те 
паянхи чӑваш литературинчи 
ҫӗнӗ сӑнар теме пулать. Ҫитӗнсе 
ҫитнӗ Маюк, шкул пӗтеричченех 
ашшӗпе пӗр тӑванӗн хӗрӗ чӗнни- 
пе хулана ҫул тытать. Айлӑн- 
ҫийлӗн ҫавӑрттаракан пурнӑҫ 
лӑпкӑ ял хӗрачине темӗн те 
тӳстерет. Ӑнман юратупа та ҫунса 
пӑхать вӑл. Юлашкинчен БАМ 
тунӑ ҫӗрте вӑй хурса ӗҫлет. 
Вырӑс каччипе, Костьӑпа, арлӑ- 
арӑмлӑ пурнӑҫпа та пурӑнса 
пӑхать. Анчах чӑвашлӑх туйӑмӗ, 
инҫетри ял йӑмрисен кашлавӗпе 
вӑранса каять те тӳлек кӑмӑллӑ 
Маюк тӑван ялне -  Ҫинахви 
амӑшӗ патне таврӑнать. Ҫамрӑк 
хӗрарӑм ҫумне «йӗпе сӑмсаллӑ» 
каччӑсем те ҫӳреме пуҫлаҫҫӗ. 
Чармасть Маюк. Вӑл аристократ 
ҫемйинче ҫитӗннӗ хӗр мар. Ти- 
тулсем ҫук. Райком секретарӗн 
хӗрӗ те мар пурнӑҫ мӗн панипе 
ҫырлахма вӗреннӗ Маюк. Выль- 
ӑх-чӗрлӗхе шӑварать вӑл, кил- 
ҫурт ҫумӗнчи выртан каскана 
унта-кунта кайса хурать тата. 
Уркенмест ӗҫлеме! Ял халӑхӗ 
ӗҫлекен ҫынран кулмасть. Маюк 
патне шухӑ Виталик ҫӗр каҫма 
пынине те курмӑш-илтмӗш пул- 
ма тӑрӑшать вӑл. «Кӑҫатти тулли 
юр Маюкӑн, лӑстӑр-лӑстӑр сил- 
ленет хӑй, ҫав вӑхӑтрах, сисме- 
сӗрех, кулчӗ те ячӗ -  унчченхи 
пекех вӑтанчӑклӑн, анчах уҫҫӑн, 
илӗртӳллӗн. Ашкӑнчӑк ача чӑтай- 
марӗ -  ҫитӗннӗ ҫынла ҫат] ту- 
тарчӗ ӑна купарчинчен, унтан 
тытрӗ те туххӑмрах тасатрӗ 
пӳлӗннӗ сукмаксене. Ах, ытла та 
сахал кирлӗ-ҫке хӗрарӑмпа 
йӗкӗте самантлӑх ҫывӑхланма, 
куҫӗсенчен курӑнми пӗрлӗх вут- 
не сирпӗтме!» Ҫапла иртет кул- 
ленхи ял пурнӑҫӗпе ынатланса 
пурӑнакан ҫамрӑксен вӑхӑчӗ ят- 
сӑр ялта.

Юлашкинчен ҫакна капаса хӑ- 
варас килет: эпикӑлла туртӑмпа 
тата самана чӑнлӑхӗпе ҫырнӑ 
«Шавкӑн» роман авторӗ паянхи 
чӑваш литературине ӑнӑҫлӑ хай- 
лавӗсемпе татах та пуянлатӗ. 
«Усӗр карап» драма ҫырма пул- 
тарнӑ автор татах та ҫӗнӗ ҫитӗ- 
нӳсем тӑвӗ. Чӑваш драматургине 
те анлӑлатӗ, хисеп кӳрӗ._____


